
YÜGA NGÜ 16

1.  Caina de wu diyi ngbu fu ko’tu ta tika ne?
-Wu ngbu ta tika zuka wu e, se, bete wu e ka ko’tu.

2.  Angi Caina muru Abele, Satana ru me da mere wue kayi te’ngu fi tayi?
-Bala de.
-Kpara ti’na ru me da mere wue kayi ti’engu fu ma.

3.  Angi Caina muru Abele, Ta me du iri mgburu tika a tima muru kukuwa?
-Tatana iri de.
-Ta me ti tika a’iri de.

4.  Me du to gara mbarase de iriyi Seth fu wu Adam aki Eva tika ne?
-Angi Caina muru Abele, Me fi tika a tima muru kukuwa gbu nguwa Seth.

5.  Wu Adam aki Eva kpi tika ne?
-Angi Adam aki Eva che kpo da fe ngu ka me, uwu je ngu ka Satana.

6.  Wu kpara buru ina kpi tika ne?
-Ka mamere siti ngu ka a.

7.  Mazinga ka me de wu kpara ti mere siti ngu ne?
-O kpi.
8.  Enoch wu tangu deyi tengu yi?
-Enoch wu ta kpo ga wu bini ye wu Adam aki Eva.
-Enoch wu ta kpo ga wu bini e tano yi ka Edene.
-Enoch wu ta kpo ga wu bini agbu siti ngu.
-Enoch wu ta kpo ga wu bini gbu kpi.

9.  Enoch wu ta ngu diyi tika Me?

-Enoch wu ta kpoga Me nzila.
-Enoch wu ta kpo ga Me ilugu siti buru de kpi.
-Enoch wu ta kpo ga Me kpikpiyi ti tika akuwa no.
-Enoch wu ta kpekpeke ga Me ina tima muru kukuwa tika a kuwa wu kpara buru esaka Satana.

10.  Ngu diyi mere teyi fu Enoch?
-Me zu engu ta fadi kpa gbu kpi.

11.  Su kpa gbu kpi bayi?
-Su kpa gbu kpi da marekede, Makere, ngura, keke de kpi buru kpala ma.

12.  Me za enoch ta fa de’ngu kpa gbu kpi tika ne?
-Angi Enoch je ngu kaka na.
-Angi Enoch koro kpaka me gbu kaje ka Me kpikpiyi.

-Futanga te Me za Enoch kpa gbu kpi la, a’bi wu re tafa bete wu yaka a’bi wu kpara fu ko’tu.

-Baka te kundu wu Seth aki Enoch ngbu da fanga me, a’bi wu kpara du ngbu ka’wu da je ngu ka Satana.
Ni Tanga La Gina Ngu 6:1-2

1-Te wu kpara tono esi fu ko’tu, wu yaka wu ye wuruse kpa,
2-wu ye komoko ka Me du wu ga wu ye wuruse ka wu komoko reke ta fasu, fu atono aza ueu baka warawu.

-Wu ye komoka ka me ta de wu da?

-Wu ta dewu ye komoko ka nguwa Seth.

-Wu ta de wu ye komoko ti ile ngu ka me.
-Wu ye wuruse ka wu komoko ta de wu da?

-Wu ta dewu ye wuruse te koro gbu nguwu ka Caina.

-Wu ta de wu ye wuruse te je ngu ka me de.

-Wu ye komoko gbu nguna ka Seth mere e ne dewu ye wuruse gbu nguwa ka Caina?

-Wu ye komoko gbu nguwa ka Seth tono da’za tewu dewu ye wuruse gbu nguwa ka Caina.

-Ye wu komoko fe ngbu ta ije ngu ka me tono da’za faru de wu ye wuruse fi je ngu ka me de.

-Ne e ne mere teyi tewu ye komoko gbu nguwa ka Seth tono eza tewu de wu ye wuruse gbu nguwa ka Caina?

-A’bi wu kpara du che da je ngu ka me.
-A’bi wu kpara tono da je ngu ka Satana.

-A’bi wu kpara du fa’nga kaje ka me de.
-A’bi wu kpara tono da fa’nga kaje kawu.

-Mu fi ga su reke ekutu me angi a’bi wu kpara je ngu kaka na taniyi de?

Ni Tanga La Gina Ngu 6:3

3-Fu Me a mala, “kuru ra ti tika angbu mbi de komoko fibedi de, wu sikpi kakana ana di wure 120.”

-Su reke ekutu Me de angi a’bi wu kpara tan je ngu kaka de.

-Me ile ta de wu kpara je ngu ka’ni tika ne?

-Tika siti ngu eya mere teyi fu wu kpara de.

-Bala la, Me du mala ga ni ti tika aromu dewu kpara bu de wure 120.

-Re wu kpara che fi bu kpo tika afanga kaje ka Me, Me ina mere ne?

-Me ina lugu ngu fu’wu de kpi.

-Me eromu ta bayi de’wu kpara?
-Me de nzila kuru ngbu eromu ta de’wu kpara agbu nzo’wu.

-Me de nzila kuru ngbu emala ta ne fu’wu kpara?

-Me de nzila kuru ngbu emala fu’wu kpara de’wu je ngu ka me, uwu ya je ngu ka Satana de.

-Me de nzila kuru ngbu emala ta kpa ga de wu kpara ga’nga kaje ka me, uwu ya fa’nga kaje ka’wu de.

-Satana ngbu eromu de’wu kpara gbu nzo’wu kpa?
-Woyi.

-Satana emala ne fu’wu kpara?

-Satana emala fu’wu kpara de’wu je ngu ka Me de.

-Satana le de’wu kpara je ngu ka me de ka’ne?

-Satana le de’wu kpara je ngu ka me de angi a le de siti mere fu’wu kpara.

-Te mu che kpo da’je me eromu fu mu agbu nzo’mu, me ina a zinga de’mu.

-A mbi tika fu kpara a je ngu ka Me esaka nda Satana?

-Baka te Me de nzila kuru da romu de’wu kpara, wu kpara je ngu kakana mburu na?
Ni Tanga La Gina Ngu 6:11

11-Chichine ko’tu du siti gbu ja me di a’bi wu gu.

-Baka te me de nzila kuru da romu dewu kpara, wu kpara le tika a che ngu kaka na de.

-Ko’tu si tan de’wu gu kawu.

-Wu kpara gbu sikpi ka Noah ta bayi?

-Wu ta de wu muru zü.
-Wu ta de wu muru moguma.

-Moguma uwu ta e siti de kara wu kpara wu kpara.

-Wu ta ngbu fiti wu kpara.
-Wu agbu ta e su wu fu wu kpara.

-Wu ngbu mala siti ngu tika kara wu kpara.

-Wu ngbu kpu ta kara wu kpara.

-Wu ta de siti wu kpara.
-Wu ta de gu te’wu.

-Wu ngbu ta e gu gu de gara wu kpara.
-Wu muru a’bi wu kpara.

-Wu le kaje ka me ta de.
-Wu le ta bu kaje ka’wu.

-Wu kpara ka ko’tu chichine ngbu baka wu kpara gbu wu sikpi ta nda Noah?
-Woyi.

-Wu kpara inetikine engbu su wu fu gara wu kpara bete emala siti ngu tengu wu kpa?
-Woyi.

-Wu kpara inetikine egu gu de gara wu kpara bete emuru wu kpara kpa?
-Woyi.

-Wu kpara intetikine ile bu kaje ka’wu esaka kaje ka me kpa?
-Woyi.

-Wu yaka wu kpara la muru wu siti ngu angi wu ta de kundu wu Adam aki Eva.

-Wu kpara inetikine kpa wu bi’wu muru wu siti ngu angi wu kpa de kundu wu Adam aki Eva.

-Wu bi’wu kpara buru muru wu siti ngu angi a de kundu wu Adam aki Eva.

-Me echika wu siti ngu ka wu kpara mburu?

Ni Tanga La Gina Ngu 6:5,12

5-Me chika wu siti ngu ka komoko fu ko’tu fa tan su, wu finga ngu te koro emoguma komoko buru kayi esiti
12-me du chika baka te ko’tu siti, wu kpara buru fu ko’tu siti nga’wu.

-Woyi, me chika wu siti ngu ka’uwu buru.

-Me echika wu siti ngu buru biri biri.

-Kpara ti tika a wo siti ngu esaka me de, angi me ladu gbuwu su buru.

-Me echika wu siti ngu buru, bete a zinga te wu kpara te mere siti ngu buru.

-Me echika wu siti ngu buru, bete a lugu wu siti ngu buru de kpi.

6



-Me fi ta ne ti engu chika wu kpara buru tan emere siti ngu la?

Ni Tanga La Gina Ngu 6:6-7

6-Me ta de chinga fusu ga ni reke komoko fu ko’tu, momoguna sita te keke,
7-Fu me a mala “ma’na uzuru wu kpara, te ma reke fu ko’tu sene asidi, wu komoko de wu nu, bete wu e buru te’wu ndoro fu tö, de

wu lügbu we’ge ... ka ma de chinga ka ngu te ma reke wu.”

-Me kere ta fusu ka siti ngu ka wu kpara.

-Angi ko’tu si de siti wu kpara, me fi ta tika amere ne?

-Me fi tika amuru wu kpara buru fu ko’tu.

-Angi ko’tu si de siti, ngu ka wu kpara, me fi tika amuru wu e te wo buru.

-Mu fi ga me ngbu ta e ro bu mu?

-Ama mu fi ga me ti tika a mere e ti’engu fi tika a mere?

-Me mala fu Adam aki Eva ga uwu na kpi bete zimgba’wu ina kolo de me te’uwu zu te ri ru tini le de’wu zu te ri ru tini le de’wu zu tete 
na de la.

-Me ngbu ta e ro bu mu ama a’mere ngu ti’engu mala ga nina mere la?

-Me mere ngu ti’engu mala ga ni na mere la.

-Me mala fu Caina aki Abele ga wu koro kpara gbu kaje ka me ama nina che kpani te’wu.

-Me ngbu ta ero bu mu ama amere ngu ti’engu mala ga nina mere la?

-Me emere e ti’engu ile a mere.
-Me baka wu kpara de.

-Wu kpara imala ga wu na mere e wu du mere de.

-Me kayi baka wu kpara de.
-Me e mere e ti’engu o tika amere.

-Tika ma’le wu kpara bete ma’che ngu ka me, biri kpara ta ladu te me le tika amuru engu de.

Ni Tanga La Gina Ngu 6:8-10

8-Noah du ngbu zuka kpara gbu jia me.
9-Dene ngu tika Noah.  Noah ta de kpara mbimbi, zuka kpara ezimgba wu kpara ka sikpi tayi la, bete a ndoro ta de me.
10-Noah ta de’wu ye komoko ba’ta: Shem, Ham bete Japheth.

-Me fi tika a nuru Noah de ka ne?

-A’ta angi Noah mere siti ngu de?
-Bala de.

-Wu bi Noah ta muru siti ngu baka wu kpara buru.
-Wu bi Noah ta kpara ka tima ka Satana baka wu kpara buru.

-Me fi tika a muru Noah de kane?

-Angi Noah je ngu ka Satana ta de.
-Angi Noah ngbu ta eje ngu ka Me.

-Angi Noah fa’nga kaje kayi ta de.

-Angi Noah fata nga me.

-Angi Noah ngbu ta echi’nga muru kukuwa.

-Me fi tika a kuwa Noah tika ne?

-Angi Noah wu ta kpo ga wu bini gbu siti ngu.
-Angi Noah wu ta kpo ga ni mere siti ngu fu me.

-Angi Noah wu ta kpo ga me ilugu siti ngu ka wu kpara de kpi.

-Angi Noah wu ta kpo ga bu me kpikpiyi ti tika a kuwa ni.

-Angi Noah wu ta kpo ga me ina timo muru kukuwa tika a kuwa ni gbu siti ngu ka’ni.

-Ka mache ngu ka Me, Me fi tika a che Noah da aya akpi de garawu kpara la de.

-Male ngu ka me de ne e ne?

-Ana yuga fu iyi sene:

-Muruzi zi wu e ndangayi esaka Jarani kayi.

-Abu ra borombo, muruzi la make teyi agbu mere siti biri ti si.

-Abemeri tika fu bi’ri la a bi engu atafa di.

-Jarani kakala chika muruzi la, fu anu a gbeke engu agbu bi’ri la asidi Jarani la kuwa engu.

-Baka te muruzi la ti ta tika akpi, Jarani kaka la kuwa fibu engu.

-Dela mache ngu.

-Me iche ngu fu a bala ti a je ngu kaka na.

-Angi Noah le ngu ka me kpekpeke, me fi tika akuwa engu, me to fu Noah kpeke ngu.

Ni Tanga La Gina Ngu 6:13-14

13-Me mala ngu fu Noah ga dene, “ma nu a muru wu kpara buru, ko’tu si de gu ka uwu.  Ma nu a muru de ko’tu buru.
14-Mu reke fu mu fuluka gbu kpekeru; reke wu kambu gbugbu fumu ayere areke etanu bete esambu.

-Me mala kpeke ngu fu Noah da mere ne?

-Me mala kpekengu fu Noah da reke fuluka feye.

-Me mala kpeke ngu fu Noahy da reke fuluka tika ne?

-Angi me inu atima mere siti ngü tika amuru wu e fu ko’tu buru.

-Me to wu kpeke ngu fa su fu Noah da’wu baka te ena reke fuwka la.

Ni Tanga La Gina Ngu 6:15-21

15-[me mala fu Noah] “Mu na reke fuluka la di 450 lu kpara songboro, tutuna di 75 lu kpara, bete tikpi di 45 lu kpara.
16-Mu reke nzo fefena.  A de derena mu o mingiti fu mu a reke wu kambu gbugbu ku’tu, etimgba betitikpi.
17-Ma koro de mere siti ngu fu ko’tu tika a muru wu e tewo esa kpi buru, uwu te wo wuna kpi buru.
18-Ma’na reke zimgba a ake mu, bete mu na ri agbu fuluka la de’wu dimu de wara wu bete wara mu.
19-Muna ri agbu fuluka la de gara wu nu, basu bosu.  Mu koru de wuruse bete komoko ka wu nu buru, de’wu kuwa diyi.
20-Mu koro de bosu gbu nguwa wu lü buru, mu mere kpa bala fu wu nu, bete nguwa gara wu e de ndoro fu tö de’wu kuwa kpa.
21-Mu za wu za e tina ti diyi de gara wu e la buru.

-Me mala kpeke ngu fu noah da reke fuluka la da ti ewu kpini
.
-Me mala kpeke ngu fu Noah da reke fuluka la de fufuna ti de’wu kpini.

-Me mala kpeke ngu fu Noah da reke fuluka la de tikpina ti de’wu kpini.

-Me leta de Noah reke fuluka la gbu kaje kayi?

-Me le ta de.
-Me le ta de Noah reke fuluka la gbu kaje kayi de.

-Me ile ta de Noah reke fuluka la bayi?

-Baka te me mala la.

-Me ile ta de Noah reke fuluka la baka ti’engu mala la.
-Me ile ta de Noah reke fuluka la gbu kaje ka me kpikpiyi.

-Bong’o ka Adam aki Eva wu tuku gbu kaje ka Me kpikpiyi.

-Takpa ka wu Caina aki Abele wu mere ta gbu kaje ka me kpikpiyi.

-Fuluka ka Noah la wu na reke kpa gbu kaje ka me kpikpiyi.

-Me mala ta fu Noah da reke wu fuluka fe?

-Bu borombo.
-Noah ina kuwa bu gbu fuluka borombo.

-Gara fuluka ta ma ti Noah ina kuwa gbugbu na.

-Me mala fu Noah da reke wu mingiti fe gbu fuluka la?

-Bu borombo.
-Mingiti bu ladu borombo ti Noah ri akuwa deyi gbugbu na.

-Gara mingiti ti Noah ina ri akuwa teyi gbugbuna ma.

-Mu fi ga Noah fe kpeke ngu ka me la?

Ni Tanga La Gina Ngu 6:22

22-Noah mere wu e buru bu baka e ti me ma’a fefe ne la.

-Noah le ngu ka me kpekpeke.
-Noah wu kpekpeke ga Me su wu de.

-Noah wu kpekpeke ga me ina tima mere siti ngü baka e ti Me mala la.

-Noah reke fuluka la bu baka e ti Me mala fefe ni la.

-Baka e ti Noah chika a gü la ku de la, Noah wu ga ne?

-A wu ga Me ina tima mere ngu la.

-Noah mere ne tiengu ngbu ta ereke fuluka la?

-Noah ngbu mala ta fu’wa kpara de’wu fe ngu ka Me.

-Te Noah ngbu ta ereke fuluka la, a mala fu’wu kpara de’wu le me kpekpeke.

-Te Noah ngbu ta ereke fuluka la, a mala fu wu kpara ga me inu a tima mere siti tina muru wu kpara buru.

-Baka e tima mala fu yi ngu ka me, Noah mala ngu ka me kpa fu wu kpara.

-Mu fi ga wu kpara a fe ngu ka Noah?

-A’na chika la gbu gara tanga ngu ka a ti koro gbu gara buku ta.

